Jawabin Maria Brewer A Wajen Ban-kwana Da
Daliban Shirin YALI Washington Fellows

Ina kwananku, nice Babban Jami’ar Harkokin Jakadanci, kuma ina yi ma ku
marhabin, a wannan bikin ban-kwanan tashinku, zuwa halartar shiri Kan Tunanin
Shugabancin Matasan Afrika, watau YALI, na Shugaba Obama. Wadannan
matasan, maza da mata, na daga cikin rukunin farko na dalibai 500, da aka zabo,
domin halartar wannan shirin na Washington Fellows, da za a yi, a Kasar Amirka.

Daliban shirin na Washington Fellows, za su sauka, gobe, a manyan jami’o’in
Kasar Amirka, 20, domin halartar bitar makonni shida, kan harkokin ilmi da
Kwarewa. Bitar da kuma shirin, za su mayar da hankali ne, kan abubuwa
uku: harkokin mulkin farar hula, da gudanar da al’amurran jama’a da kuma
harkokin kasuwanci da saye da sayarwa. Daga nan kuma, za su halarci Babban
Taron Shugaban Kasar da Shugaba Obama ya shirya, a Birnin Washington, D.C.

Bayan kuma halartar harkokin ilmin masu zurfi, da bitar sanin makamar
shugabanci, da kuma Taron na Shugaban Kasa, wadansu, ‘yan Kalilan, za su Kara
zama, a Kasar ta Amirka, domin halartar Karin bitar makonni takwas kan harkokin
titibiri, tare da Kungiyoyi masu zaman kansu NGO, da kamfanoni da ofisoshin
gwamnatin Amirka.

Shirin na Washington Fellowship, wani mabudi ne, na tunanin Shugaba game da
makomar nahiyar Afrika. An KirKiro da wannan shirin ne, bisa ga ganin irin
mawuyacin hali da kuma yawan matasan Afrika, wajen bayar da gudunmawar
Karfafa cibiyoyin mulkin demokradiya da hanzarta ci gaban tattalin arziki a kuma
inganta zaman lumana da harkokin tsaro, a Afrika.

Kusan kowane dan Afrika, daya daga cikin mutane uku, shekarunsu ba su wuce 10
zuwa 24 ba, kuma kusan kashi 60, daga cikin 100, na yawan jama’ar nahiyar ta
Afrika, ba su wuce shekaru 35 ba. Wannan tunanin, na daga cikin KoKarin
Shugaban, na taimakawa ga jadadda harkokin ilmi da koyar da manyan goben.

Gasar shiga wannan shirin na Washington Fellowship ta yi Kamari: fiye da
mabuKata dubu 49, daga kowane lungu na Afrika ne, suka nemi guraben 500, na
shirin, don zuwa Birnin na Washington, D.C. Daga cikin wannan jimlar, fiye da
dubu 15, sun fito ne daga Nijeriya. Matasan, maza da mata, dake wannan wurin, a
yau, suna daga cikin tawagar Nijeriya, wanda yawansu ya kai su 45, tsakanin



Abuja da Lagos. Muna ma da wani dalibin, amma dan Nijeriya, daga Kasar Afrika
ta Kudu, da zai cimma ku.

Amma, duk da muna da dan Karacin abin hannu, na tafiye-tafiyen zuwa Kasar ta
Amirka, domin wannan shirin na YALI, irin yadda muke mayar da hankali ga ‘yan
Nijeriya da kuma sha’awarsu ta wannan shirin, ta wuce yadda ake tsammani. Za
mu ci gaba da daukar nauyin wadanda aka zaba domin shirin na Washington
Fellowship, shi ya sa muka bullo da wannan shirin na Tunani Kan Shugabancin
Matasan Afrika, watau (YALI Network). Shirin na YALI, zai hade kan manyan
goben shugabanncin Afrika, da albarku daga gwamnatin Kasar Amirka. Bisa ga
yin haka, Hukumar USAID, na tallafa wa, ga kyautata Cibiyoyin Harkokin
Shugabancin Yankuna, domin inganta samar da dama, da amince, da kyawawan
harkokin koyon shugabanci, da dubban matasa, maza da mata, dake fadin yankin
Saharar Afrika.

Wannan bitar ta Kasar ta Amirka, da kuma horon, wani somin-tabi ne, na dogon
tanadin jadadda shugabancin matasa. Idan kuma suka dawo Kasashensu, daliban na
shirin na Washington Fellows, za su samu damar hade kan al’'umma, da inganta
harkokin Kwarewa, da samun kudaden jari, da kuma gudanar da ayyukan gayya.
Daliban za su halarci tarurrukan Karawa juna ilmi, masu nagarta, da kuma harkokin
manyan da Kananan Kungiyoyi, da kuma KirKire-KirKire a shafukan yanar-gizo.

Bugu da Kari, shirin na Washington Fellows, zai bayar da damar samun jari mai
dorewa, na taimaka wannan tunani, da harkokin kasuwanci da na Kungiyoyi. Alal
misali, Asusun BunKasa Harkokin Kasar Amirka zai bayar da wani dan taimako na
dolar Amirka miliyan biyar, a cikin shekaru uku, na farko, ga shirin na Washington
Fellows, domin fara aiki ko kuma inganta harkokin kasuwanci da tallace-tallace.

Muna fatar ganin wadannan daliban, a cikin watanni biyu, ko ma hudu, su koyi
wani al’amari kan abubuwan da suka gani. Muna fatan alheri ga dukansu, kuma
mun yi imanin za su yi amfani da wannan damar, su kuma amfana da ita. Sune
jinsin shugabannin Nijeriya, kuma kamar yadda Shugaba Obama ya ce, “sune
canjin da suke nema.” Kasar Amirka na jadadda wannan ne, domin mun yi imani
bisa ga irin canjin da zai haifar, zai fito ne daga wani jinsin da zai Kyamaci cin
hanci da rashawa, da taimaka wa canjin fasalin zaman lumana, da bayar da
shawarwarin yin abinda ya kamata da kuma mutunta kowane mahaluki, ba tare da
lura da irin jinsinsa, ko addini, ko kabilanci ba. To, ga wannan jinsin, kuma muna
alfaharin yin marhabin da su, zuwa Kasar ta Amirka, domin taimaka wa wannan
tunani.

Na gode.



